
Аннотация. Ушбу мақолада 2020 йилда Сирдарё вилояти Сирдарё тумани Малик 
массиви суғориладиган бўз-ўтлоқи ва ўтлоқи тупроқларининг гумус миқдори, механик 
таркиби алмашинувчи калий ҳамда шўрланиш даражаси тўғрисидаги маълумотлар баён 
этилган.

Калит сўзлар: суғориладиган бўз-ўтлоқи тупроқлар, ўтлоқ тупроқлар, тупроқ механик 
таркиби, гумус, алмашинувчи калий, шўрланиш даражаси.

Аннотация. В данной статье представлены в 2020 году сведения о содержании гумуса, 
механическом составе, обменном калии и уровне засоленности орошаемых сероземно-
луговых и луговых почв Маликского массива Сырдарьинского района Сырдарьинской 
области.

Annotation.  This article presents information on the content in 2020 of humus, mechani-
cal composition, exchangeable potassium and the level of salinity of irrigated gray-meadow and 
meadow soils of the Malik massif of the Syrdarya district of the Syrdarya region.

ресурсларидан фойдаланиш самара-
дорлигини ва қишлоқ хўжалиги ер-
лари унумдорлигини сақлаш, тик-
лаш ҳамда экологик тоза озиқ-овқат 
маҳсулотлари билан таъминлаш 
борасида тупроқларни агроишлаб 
чиқариш (кадастр) гуруҳларига – ёмон, 
ўртачадан паст, ўртача, яхши ва жуда 
яхши ерларга (классларга) ажратиш, 
энг аввало қишлоқ хўжалик ишлаб 
чиқаришини илмий асосланган тарзда 
юритиш қишлоқ хўжалиги экинлари-
дан юқори ва сифатли ҳосил олиш туп-
роқ-иқлим шароити, хосса-хусусият-
ларини инобатга олган ҳолда уларни 
оптимал жойлаштириш муҳим ҳисоб-
ланади.

Тадқиқот жойи ва амалга оши-
риш услублари. Ўтказилган тупроқ-
тадқиқот ишлари услубиёти асосини 
лаборатория-аналитик ва камерал 
ишлар, ТАТИ томонидан ишлаб чиқилган 
ва умумқабул қилинган услубиётлар 
асосида бажарилди [1;2]. Тадқиқот 
ишларида керакли картографик 
материаллар (харита-асослар, хўжалик-
лар ер тузилиши планлари, тупроқ 
харитаси, топографик карталар) дан 
фойдаланилди.

Олиб борилган изланишлар объ-
екти сифатида, Сирдарё тумани суғори-
ладиган тупроқлари ўрганилди. Сир-
дарё тумани ҳудудидаги геоморфологик, 
литологик, гидрогеологик ва иқлим 
шароитларининг ўзаро таъсири, ҳудудда 
тупроқ ҳосил бўлиш жараёнларининг 
турли йўналишларини содир этган бў-
либ, Сирдарё тумани суғориладиган 
ерлари ўтлоқи ва бўз ўтлоқи  тупроқлар 
тарқалган.

Сирдарё вилоятини ҳудудида гид-
роморф ва яримгидроморф тупроқ 
пайдо бўлиш шароити устун бўлиб, 
тупроқ генетик гуруҳлари ичида энг 
кўп тарқалган суғориладиган бўз-
ўтлоқи (вилоят умумий ер захиралари 
майдонини 54,3% ни ташкил этади) 
тупроқлар бўлиб ҳисобланади. Бу 
тупроқлар барча геоморфологик 
районларда тарқалган (1-жадвал). 

Бўз-ўтлоқи тупроқлар вилоят 
ер захираларини энг яхшиси бўлиб 
ҳисобланади. Чунки улар вилоят ҳуду-
дини кўплаб қисмларида тарқалган. Бу 
тупроқларнинг асосий қисми суғорма 
деҳқончиликка жалб этилган, фақат 
761 га ер қўриқ-ташландиқлар билан 
банд. Вилоятда бўз-ўтлоқи тупроқлар 
кўпроқ Сардоба ва Ховос туманларида 
тарқалган [3; 4; 5].

Суғориладиган бўз-ўтлоқи 
тупроқлар – Сирдарё туманиниг 
барча массивларида тарқалган. Келиб 
чиқишига кўра, ўткинчи бўлиб, бўз 
тупроқдан ўтлоқи тупроққа айланиб 
бормоқда. Сизот сувлари 2,5-3 м 
чуқурликда жойлашган [6;7;8;9].

Суғориладиган ўтлоқи тупроқлар 
– Ўтлоқи тупроқлар қадимги ўтмишга        
эга, лекин сўнгги ўн йилликларда та-
қирли ва тақирли-ўтлоқи тупроқлар-
нинг эволюцион ўзгариши натижасида 
айрим жойларда янгидан ҳосил бўлган. 
Сизот сувлари 1-2,5 м чуқурликда 
жойлашган. Уларнинг энг юқори 
жойлашуви тупроқ шўрини ювиш ва 
вегетация давридаги суғориш иш-
ларидан сўнг кузатилади. Тумандаги 
суғориладиган тупроқларнинг 88,6 
фоизи ўтлоқи ва 11,4 фоизи бўз-ўтлоқи  
тупроқлар ташкил этади.

Механик таркибига кўра, тупроқлар 
асосан – ўрта ва енгил қумоқ, баъзан 
бошқача грануламетрик таркибдаги 
қатламлар учрайди. Устки қатлам бўш-
юмшоқ, кесими қуйи қисмларига қараб 
кучсиз зичлашган, тузларнинг майда 
унсимон  ва гипснинг кристаллари уч-
райди. Тоғ олди ясси текисликларида 
йирик қум аралашган қумоқлар ётқи-
зилган. Бу тупроқлар бўз тупроқлар-
дан ўтлоқи тупроқларга ўтувчи (оралиқ) 
тупроқлар ҳисобланади. Бўз тупроқ- 
ларнинг бўз-ўтлоқи тупроқларга ўтиши 
грунт сувларининг кўтарилиши ва 
тупроқ профили қуйи қисмининг кучли 
намланиши билан боғлиқ. Турли даража 
минераллашган грунт сувларининг ер 
юзасига яқин жойлашиши шўрҳокла- 
ниш жараёнларини тезлаштиради, 

оқибатда тупроқ грунтларни шўрла-
нишига олиб келади. Эскидан суғори-
ладиган зонадаги (Сирдарё туманидаги) 
ўрта қумоқли бўз-ўтлоқи тупроқлар, 
ер ости сувлари 2003 йилда 350 см да, 
2004 йилда 230 см ва 2005 йилда 210 
см гача кўтарилиб келган. Уларнинг 
минераллашганлик даражаси 2003 
йилда 2,59 г/л, 2004 йилда – 3,13 г/л, 2005 
йилда – 5,20 г/литргача етиб, улар сул-
фат-магний-калийни типда шўрлан-
гандир. Шўрланиш даражасига кўра, 
тупроқлар кучли шўрланган доғлари 
мавжуд ўртача ва кучсиз шўрланган. 
Сувда осон эрувчи тузлар таркибида 
хлоридлар асосий ўринни эгаллайди, 
айрим ҳолатларда улар сульфатлар 
билан маълум нисбатда учрайди. Бўз-
ўтлоқи тупроқларнинг шўрланиш 
типи хлорид-сульфатли ва сульфат-
хлоридли. Тупроқларнинг бир қисми 

гипслашганлиги билан ажралиб туради. 
Гипс миқдорига кўра, кучсиз ва ўртача 
гипслашган гуруҳларга бўлинади.

Карбонатлар тупроқ профилида 
бир текис тарқалмаган: ҳайдалма 
горизонтида анча кам (4-5% СО2), пастга 
қараб унинг миқдори 6-7% гача ортиб 
боради. Карбонатлар таркибида кальций 
карбонат (СаСО3) миқдори устун. Айрим 
суғориладиган бўз-ўтлоқи тупроқлари 
ирригация ва шамол эрозияларига 
учраган.

Туманда тарқалган тупроқларнинг 
механик таркибига кўра, 96,2 гектар 
майдони лойли, 3760,2  гектари оғир 
қумоқли, 14680,5 гектари ўрта қумоқли, 
9119,3 гектари енгил қумоқли, 967,2 
гектари қумлоқли ва 4,7 гектари қумли 
механик таркибдан иборат эканлиги 
аниқланди (1-расм).

1-расм. Сирдарё тумани суғориладиган тупроқларнинг механик таркиби 
бўйича майдонлари, гектар ҳисобида

Тупрoқлaрдaги гумус миқдoри 
улaр тaркибидaги биoфил элементлaр 
миқдoригa тўғридaн-тўғри тaъсир этa-
ди. Биoфил элементлaр қaтoридa aсo-
сий oзиқa элементлaри сифaтидa эъ-
тирoф этилгaн элементлaр aзoт, фoсфoр 
вa кaлийдир. Тaбиий шaрoитлaрдa бу 
элементлaр бирикмaлaрининг тупрoқ-
лaрдaги ялпи миқдoри ҳaмдa улaрнинг 
турли жaрaёнлaр тaъсиридa пaрчaлaни-
ши нaтижaсидa ҳoсил бўлaдигaн, ўсим-

ликлaр ўзлaштирa oлaдигaн шaкллaри 
миқдoри тупрoқлaрнинг унумдoрлик 
дaрaжaсини белгилoвчи, яъни ўсим-    
ликлaрнинг нoрмaл ўсиши вa ривoжлa-
ниши учун зaрур бўлгaн мoддaлaр тaъ-
минoтини белгилoвчи aсoсий oмиллaр 
қaтoригa кирaди. 

Олиб борилган изланишларимиз 
доирасида тадқиқот объекти Сирдарё 
вилояти «Малик» массивида суғори-
ладиган бўз-ўтлоқи тупроқлар тарқал-

ган. Ҳудудда 3429,8 гектар суғорила-
диган экин ер майдони мавжуд бўлиб, 
ушбу суғориладиган ўтлоқи тупроқлар 
гумус билан 1,0 % гача бўлган майдон  
3074,7 гектарни, 1,1-2 % гача бўлган май-
дон 355,1 гектарни ташкил этади. 

Фoсфoр энг муҳим биoген эле-
ментлaр қaтoригa кирaди. Тупрoқ oр-
гaник қисмидa фoсфoр aсoсaн фoсфo-
липидлaр, инoзитoлфoсфaтлaр вa 
нуклеин кислoтaлaр, фoсфoпрoтеин-
лaр, сaхaрoфoсфaтлaр, фoсфoрлaнгaн 
кaрбoн кислoтaлaр шaклидa бўлaди. 
Oргaник фoсфoр минерaлизaциягa 
(пaрчaлaнишгa) учрaгaндaн кейин-
гинa, уни ўсимликлaр ўзлaштирa oлa-
ди. Фoсфoрнинг минерaл бирикмaлaри 
эсa, тупрoқдa aсoсaн қийин эрувчaн 
вa ўсимликлaр ўзлaштирa oлмaйдигaн 
aлюминий, темир бирикмaлaри вa уч-
кaльцийфoсфaтлaр шaклидa учрaйди. 
Фoсфoрнинг минерaл вa oргaник би-
рикмaлaри ўсимликлaр ўзлaштирa oлa-
дигaн шaклгa жудa кaттa қийинчилик 
билaн ўтaди, шу сaбaбли тупрoқлaрдa 
улaрнинг умумий миқдoри кўп бўли-
шигa қaрaмaсдaн, қишлoқ хўжaлик 
экинлaридaн юқoри ҳoсил oлиш учун 
фoсфoрли ўғитлaр қўллaш зaрур бўлa-
ди. Массивда тарқалган тупроқлар асо-

сан ҳаракатчан фосфор билан жуда 
кам (0-15 мг/кг) даражада таъминлан-
ган. Ўрганилган ҳудуд суғориладиган 
туп- роқларининг 18,7 фоиз майдонлари 
алмашинувчи калий билан жуда 
кам ҳамда 81,3 фоизи кам даража-
да таъминланган гуруҳга мансублиги 
қайд қилинди ва бу ўз навбатида 
суғoрилaдигaн бўз-ўтлoқи тупрoқлaр-
гa хoс эканлигидан дарак беради.  
(2-расм). 

Суғoрилaдигaн тупрoқлaрнинг 
мелиoрaтив ҳoлaти, улaрнинг сув-туз 
режимлaри бир қaтoр oмиллaргa, жум-
лaдaн сизoт сувлaри пaрaметрлaригa, 
тупрoқ эритмaси кoнцентрaциясигa, 
суғoриш режими, шўр ювиш вa суғoриш 
сувлaри сифaтигa, тупрoқлaрнинг мехa-
ник тaркибигa, шунингдек жoйнинг 
геoмoрфoлoгик – литoлoгик тузилиши 
вa иқлим шaрoитлaригa бoғлиқ. Муaйян     
тупрoқ типлaри туз режимини белгилoв-
чи бaрчa oмиллaр ўзaрo чaмбaрчaс 
бoғлaнгaн бўлиб, улaрдaн бирининг ўз-
гaриши бир вaқтнинг ўзидa бoшқaлaри-
нинг ҳaм сезилaрли ўзгaришигa oлиб 
келaди. Ушбу тупроқнинг унумдорли-
гига салбий таъсир этувчи омиллардан 
бири сувда осон эрувчи тузларнинг 
ювилиши ва қайта тақсимланишидир. 

2-расм. Сирдарё вилояти Сирдарё тумани Малик массивидаги тупроқлар тарки-
бидаги алмашинувчи калий миқдори бўйича ер  майдонларининг 

тақсимланиши, фоиз ҳисобида

ХУЛОСА. Тадқиқот натижалари 
шу-ни кўрсатадики, кучсиз шўрланган 
ерлар 59,7 фоизни, ўртача шўрланган 
ерлар 12,2 фоизни, кучли шўрланган 
ерлар 0,1 фоизни ташкил этади, 
шўрланмаган тупроқларнинг майдони 
эса 27,9 фоизга тенг, шўрланмаган ва 
кучсиз шўрланган майдонлар асосий 
майдонларни эгаллайди.

Малик массивининг суғорилади-
ган қишлоқ хўжалиги ерларининг 2224,5 
(64,8%) гектари шўрланмаган, 1190,7 
(34,7%) гектари кам шўрланганлиги 

ҳамда 14,6 (0,5%) гектар ер майдонлари 
эса ўртача, кучли ва жуда кучли 
шўрланган ер эканлиги тадқиқотлари-
миз доирасида аниқланди. Бўз-ўтлоқи 
тупроқлари хўжалик  ҳудудида катта 
майдонларни ишғол қилади ва етар-
лича юқори потенциал унумдорликни 
намоён этади. Келгусида грунт 
сувларининг кўтарилишини олдини 
олиш учун самарали ишлаб турувчи 
зовурларни ишчи ҳолатда ишлашини 
узлуксиз таъминлаш мақсадга мувофиқ 
бўлади.  

